
 

 
 
 
 
 ACTA DA SESIÓN CELEBRADA POLA  XUNTA DE GOBERNO LOCAL  O DÍA  
VINTE E CATRO  DE XUÑO DE 2008, CON CARÁCTER  ORDINARIO. 
 
 SRES. ASISTENTES: 
 
 Alcalde-Presidente   D.  ODÓN C. COBAS GARCÍA 
 Tenentes de Alcalde:  D. ELOY J. IGLESIAS LÓPEZ 
     D. JOSÉ ANTONIO SÁNCHEZ DE LA FUENTE 
       Dª. LUCÍA GONZÁLEZ LOURO 
    Dª. ANA BELÉN PICÓN COTOS 
  
 Secretario  D.  CARLOS J. MÉNDEZ -LOSADA ABALO 
 
 Na Casa do Concello de Vedra, sendo as vinte e unha horas e dez minutos do 
día vinte e catro de xuño de dous mil oito, baixo a  Presidencia do Sr. Alcalde-
Presidente don Odón C. Cobas García, reúnese en sesión ORDINARIA a XUNTA DE 
GOBERNO LOCAL, figurando os membros da mesma ó inicio desta acta. 
 Declarado aberto o acto pola Presidencia seguidamente pásanse a tratar os 
asuntos incluídos na seguinte 
 

ORDE DO DÍA 
 
 1º.- Aprobación, se procede, da acta da sesión anterior 
 
 Dáse conta da acta da sesión celebrada o día dez de xuño do ano que anda-
mos, que é aprobada por unanimidade dos asistentes 
 
 2º.- Instancias de obras de particulares 
 
 2.1.- Instancia num. 1.133/08 de don Jesús Castro Blanco 
 
 Dáse conta da citada instancia na que o interesado, en representación de 
don José Luís Castro Blanco, solicita licenza para a construción de catro pilares pa-
ra a colocación de dous portais, no lugar de Castro -Illobre, en solo de núcleo rural 
(N1) segundo o PXOM. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes con-
dicións: a distancia mínima para o cerramento será de 5,00 mts de distancia dende 
o eixe do vial; garantirase o natural discorrer das augas; respectaranse os lindes 
con outros propietarios, de ser o caso; e en cumprimento da lei 9/2002, de orde-
nación urbanística e protección do medio rural de Galicia, a pedra será do país. 
 Esta licenza non surtirá consecuencias mentres non se faga efectivo o paga-
mento das taxas e impostos municipais correspondentes, que ascenden, segundo 
liquidación provisional, á cantidade de oitenta e catro euros (#84,00#) 
 
 2.2.- Instancia num. 1.143/08 de don Armando Rio Viana 



 
 Dáse conta da citada instancia na que o interesado, con domicilio en Santa 
Cruz de Ribadulla, solicita licenza para a rehabilitación dun alboio, consistente no 
cambio de uralita e tella dunha superficie aproximada de 32 m2 , situado en Torre 
de Arriba -Santa Cruz de Ribadulla, en solo urbano de casco tradicional (U3) segun-
do o PXOM. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes con-
dicións: non se modificará o volume actual da edificación; non afectarán á estruc-
tura da mesma e non se alterará a tipoloxía da cuberta existente, debendo manter 
tanto a altura da cornixa coma a do cumio, así como as pendentes dos faldróns; en 
cumprimento da lei 9/2002, de ordenación urbanística e protección do medio rural 
de Galicia, a tella será cerámica, e de acordo co artigo 3 do Real decreto 
1627/1997, do 24 de outubro, polo que se establecen as disposicións mínimas de 
seguridade e saúde nas obras e construción, deberá proceder ó nomeamento do 
coordinador de seguridade e saúde 
 Esta licenza non surtirá consecuencias mentres non se faga efectivo o paga-
mento do imposto municipal correspondente,  que ascende, segundo liquidación 
provisional, á cantidade de vinte e catro euros con trinta e seis céntimos 
(#24,36#). 
 
 2.3..- Instancia de dona Rosa Galán Piñeiro 
 
 Dáse conta da citada instancia na que a interesada, con domicilio en San 
Xián de Sales, solicita licenza para a construción dunha rampla de acceso no lugar 
de Laraño. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes con-
dicións: levaranse a cabo sen que interrompan o natural discorrer das augas, colo-
cando un tubo se sección suficiente para permitir o paso de todas as augas e non 
inferior a 400 mm de diámetro no acceso dende o vial público; non se danará a 
calzada, debendo deixar o pavimento nas mesmas condicións nas que estaba e a 
rampla quedará enrasada co vial de maneira que non sobresaia. 
 Esta licenza non surtirá consecuencias mentres non se faga efectivo o paga-
mento do imposto municipal correspondente, que ascende, segundo liquidación 
provisional, á cantidade de trinta e catro (#34,00#) euros 
 
 2.4.- Instancia num. 1.169/08 de don Leoncio González Espiño 
 
 Dáse conta da citada instancia na que o interesado, con domicilio en Vedra, 
solicita licenza para a rehabilitación da súa vivenda, consistente no cambio de te-
lla e uralita nunha superficie aproximada de 90 m2, situada na Avenida do M. M. 
Gómez Lorenzo, en solo urbano residencial de baixa densidade en tipoloxía mixta 
(U-1) segundo o PXOM 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes con-
dicións: non se modificará o volume actual da edificación; non afectarán á estruc-
tura da mesma e non se alterará a tipoloxía da cuberta existente, debendo manter 
tanto a altura da cornixa coma a do cumio,así como as pendentes dos faldróns; en 
cumprimento da lei 9/2002, de ordenación urbanística e protección do medio rural 



de Galicia, a tella será cerámica e de acordo co artigo 3 do Real decreto 
1627/1997, do 24 de outubro, polo que se establecen as disposicións mínimas de 
seguridade e saúde nas obras e construción, deberá proceder ó nomeamento do 
coordinador de seguridade e saúde 
 Esta licenza non surtirá consecuencias mentres non se faga efectivo o paga-
mento do imposto municipal correspondente, que ascende, segundo liquidación 
provisional, á cantidade de sesenta e oito euros con cincuenta e tres céntimos 
(#68,53#). 
  
 2.5.- Instancia num. 512/08 de don Gerardo Pájaro Gómez 
 
 Dáse conta da citada instancia na que o interesado, con domicilio no num. 
69 do lugar de Paradela (San Xián de Sales), expón que con data 2 de xuño de 2005 
a Xunta de Goberno concedeulle licenza para a construción de vivenda unifamiliar 
en Paradela (San Xián de Sales) (Licenza num. 120/05), e rematadas as obras e 
achegando a documentación preceptiva solicita a concesión da licenza de primeira 
utilización 
 A Xunta de Goberno, á vista do informe favorable dos servizos técnicos mu-
nicipais, acorda concederlle a licenza solicitada e aprobar a liquidación das taxas 
correspondente, que ascende, segundo liquidación practiaca para o efecto, á can-
tidade de noventa euros (#90,00#), que deberá ser ingresada nas arcas municipais, 
requisito sen o cal esta licenza surtirá efecto algún. 
  
 2.6.-  Instancia num. 1.113/08 de don Enrique Neira Picón 
 
 Dáse conta da citada instancia na que o interesado, con domicilio en San Mi-
guel de Sarandón, expón que ten concedida licenza para a construción dunha vi-
venda en Sarandón (expediente 122/05) e dado que non puido rematar as obras so-
licita a concesión dunha prórroga 
 A Xunta de Goberno acorda acceder ó solicitado e concederlle unha prórroga 
de dous anos non surtindo consecuencias mentres non se faga efectivo o pagamen-
to das taxas correspondentes, que ascenden, á cantidade de sesenta euros 
(#60,00#). 
 
 2.7.- Instancia num. 1.112/08 de don Enrique Neira Picón 
 
   Dáse conta da citada instancia na que o interesado, con domicilio en San 
Miguel de Sarandón, expón que ten concedida licenza para a construción dunha vi-
venda en Sarandón (expediente 123/05) e dado que non puido rematar as obras so-
licita a concesión dunha prórroga 
 A Xunta de Goberno acorda acceder ó solicitado e concederlle unha prórroga 
de dous anos non surtindo consecuencias mentres non se faga efectivo o pagamen-
to das taxas correspondentes, que ascenden, á cantidade de sesenta euros 
(#60,00#). 
 
 2.8.- Instancia num. 1207/08 de dona Lourdes Pinilla Picallo 
 
 Dáse conta da citada instancia na que a o interesada, con domicilio en San 
Mamede de Ribadulla, expón que a Xunta de Goberno concedeulle licenza para a 
rehabilitación da vivenda situada en Canicoba (licenza 87/07) e dado que a vivenda 



é do seu pai e está a tramitar unha subvención  no IGVS, solicita o cambio de titu-
laridade da licenza a nome de don Felipe Pinilla Rivera. 
 A Xunta de Goberno acorda acceder ó solicitado non surtindo consecuencias 
mentres non se faga efectivo o pagamento das taxas correspondentes, que ascen-
den, á cantidade de sesenta euros (#60,00#). 
 
 2.9.- Instancia num. 1.104/08 de don Francisco Nogueira Neira 
 
 Dáse conta da citada instancia na que o interesado, con domicilio en Vilano-
va, solicita licenza para a rehabilitación dun alboio  consistente no cambio de tella 
e uralita, nunha superficie aproximada de 144 m2, situado en Galegos en solo de 
núcleo rural (N1). 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes con-
dicións: non se modificará o volume 0 existente, debendo manter tanto a altura da 
cornixa coma a do cumio,así como as pendentes dos faldróns; en cumprimento da 
lei 9/2002, de ordenación urbanística e protección do medio rural de Galicia, a te-
lla será cerámica e as fachadas e as fiestras irán pintadas en tonos acordes co en-
torno e de acordo co artigo 3 do Real decreto 1627/1997, do 24 de outubro, polo 
que se establecen as disposicións mínimas de seguridade e saúde nas obras e cons-
trución, deberá proceder ó nomeamento do coordinador de seguridade e saúde 
 Esta licenza non surtirá consecuencias mentres non se faga efectivo o paga-
mento do imposto municipal correspondente, que ascende, segundo liquidación 
provisional, á cantidade de cento nove euros con sesenta e catro céntimos 
(#109,64#). 
 
 2.10.- Licenza  de segregación de finca en Cimadevila 
 
 A Xunta de Goberno en sesión celebrada o día doce de febreiro do ano que 
andamos acordou concederlle a dona Hermitas Carmen María López Mella licenza 
para proceder á segregación da parcela 891 do acordo de concentración parcelaria 
de Sarandón, situada en Cimadevila. 
 A Vista do anexo presentado pola interesada, a Xunta de Goberno acorda in-
corporar o mesmo ó expediente de licenza de segregación 
 
 3º.- Acordo, se procede, sobre adxudicación obra de acondicionamiento 
da estrada Oza -Cibrán do POS 2008 
 
 De acordo co establecido na circular remitida pola Excma. Deputación Pro-
vincial  con data  4 de xuño do ano que andamos  publicouse anuncio de licitación 
no xornal La Voz de Galicia e máis no Perfil de Contratante 
(www.concellodevedra.com), coa finalidade  de que os interesados puidesen pre-
sentar as solicitudes de participación 
 
 Visto que durante o prazo de presentación de ofertas  se presentaron as 
seguintes: 
 *Proposta nº 1 de Obras y Viales de Galicia, S.L que oferta o prezo de cento 
dezanove mil oitocentos vinte euros (#119.820,00#), que representa unha baixa de 
vinte e tres mil cento catro euros con setenta e oito céntimos (#23.104,78#) sobre 
do tipo 



 *Proposta nº 2 de Conarga, S.L que oferta o prezo de cento vinte e cinco 
mil euros (#125.000,00#), que representa unha baixa de dezasete mil novecentos 
vinte e catro euros con setenta e oito céntimos (#17.924,78#) 
 *Proposta nº 3 de Dago, S.L que oferta o prezo de cento dez mil cento cin-
cuenta e un euros (#110.151,00#), que representa unha baixa de trinta e dous mil 
setecentos setenta e tres euros con setenta e oito céntimos (#32.773,78#) 
 
 A Xunta de Goberno acorda: 
 
 Primeiro.- Declarar válida a licitación e adxudicar provisionalmente o con-
trato de obras de acondicionamento estrada Oza-Cibrán (San Xián de Sales) á pro-
posta num. 3 de Dago, S.L, por ser oferta máis economicamente vantaxosa no pre-
zo de noventa e catro mil novecentos cincuenta e sete euros con setenta e seis 
céntimos (#94.957,76#) máis IVE 
 Segundo.- Notificar a adxudicación provisional a todos os candidatos que 
non resultaron adxudicatarios 
 Terceiro.- Notificar e requirir a Dago S.L, adxudicatario provisional do con-
trato, para que presente, dentro dos quince días hábiles seguintes á data de publi-
cación da adxudicación provisional no Perfil de Contratante , a documentación 
xustificativa de atoparse ó corrente no cumprimento das súas obrigas tributarias e 
coa Seguridade Social e calesquera outros documentos acreditativos da súa aptitu-
de para contratar,a sí como constituir a garantía definitiva 
 Cuarto.- Publicar a adxudicación provisional do contrato mediante anuncio 
no Perfil do Contratante 
 
 4º.- Dar conta de Resolucións da Alcaldía 
 
 4.1.- Dáse conta da Resolución da Alcaldía de data doce de xuño do ano que 
andamos, pola que á vista da denuncia presentada contra do Javier Turnes Martí-
nez polas construcións executadas na finca 701 do plano de concentración parcela-
ria de Vedra, sita en Manteles de Arriba, consistentes en dous alboios e cerramento 
da parcela, ordénase requerir ó interesado para que presente a documentación re-
lativa ás mesmas 
 A Xunta de Goberno dáse por enterada 
 
 4.2.- Dáse conta da Resolución da Alcaldía de data doce de xuño do ano que 
andamos, pola que se ordena que se emita un estudo ou informe polos técnicos 
municipais e que se executen as obras precisas  para a eliminación de barreiras ar-
quitectónicas na Oficina Turística deste Concello. 
 A Xunta de Goberno dáse por enterada 
 
 4.3.- Dáse conta da Resolución da Alcaldía de data doce de xuño do ano que 
andamos, pola que se autorizan as fogueiras e sardiñadas con motivo do día de San 
Xoan  a quelas persoas que formalicen a súa petición presentado a debida solicitu-
de no rexistro do concello, onde se lles fará entrega das medidas de prevención 
que deberán adoptar para evitar o risco de incendios. 
 A Xunta de Goberno dáse por enterada 
 
 4.4.- Dáse conta da Resolución da Alcaldía de data doce de xuño do ano que 
andamos, pola que, con motivo da celebración dos festexos estivais, ordénase que 



se reforze a frecuencia de recollida de lixo para que os espazos públicos queden 
debidamente limpos coa maior brevidade posible, que se coloquen máis colectores 
e que se requira ós organizadores para que deixen limpo e entorno e o lixo deposi-
tado nos colectores habilitados para tal fin 
 A Xunta de Goberno dáse por enterada 
 
 4.5.- Dáse conta da Resolución da Alcaldía de data trece de xuño do ano que 
andamos, pola que se aproban as bases para a contratación dun animador deporti-
vo, dentro do convenio coa Deputación Provincial,  por renuncia do contratado pa-
ra tal fin 
 A Xunta de Goberno dáse por enterada 
 
 4.6.- Dáse conta da Resolución da Alcaldía de data trece de xuño do ano que 
andamos, pola que se acorda dar de baixa os recibos da taxa de recollida de lixo 
emitidos a nome de don Francisco Javier Alcalde López, por titular improcedente, 
correspondentes ós exercicios 2006-2008 e emitir as liquidacións correspondentes a 
nome do titular da vivenda. 
 A Xunta de Goberno dáse por enterada 
 
 
 
 5º.- Outros asuntos 
 
  5.1.- Solicitude tarxeta aparcemento para persoas con mobilidade reducida 
 
 Dáse conta do escrito num. 1.135/08 no que dona Sara Neira Parada, con 
domicilio en Sobredo, 1-Vilanova, expón que ten unha porcentaxe de minusvalía  
do 65 %, que reduce a súa mobilidade para utilizar medio de transporte colectivo, 
polo que solicita que se lle expdida a tarxeta de aparcamento, segundo o modelo 
establecido na Lei 8/1997 e no Decreto 35/2000, que a desenvolve da Comunidade 
Autónoma de Galicia, comprometéndose a cumprir as normas que regulan a súa 
expedición. 
 A Xunta de Goberno acorda acceder ó solicitado 
 
 5.2.- Subvención as festas parroquiais 
  
  Coa finalidade de promocionar as festas parroquiais, a Xunta de Goberno 
acorda concederlle unha axuda ás Comisións de Festas por importe de seiscentos 
(#600,00#)  euros ,  debendo para o cobro das mesmas presentar xustificantes de 
gasto por importe de alomenos do doble da cantidade concedida. 
 
 5.3.- Corrección acordo Xunta de Goberno de solicitude de subvención para 
a cofinanciación dos proxectos de modernización administrativa local 
 
 Detectado erro no acordo adoptado pola Xunta de Goberno en sesión cele-
brada o día vinte e cinco de marzo de dous mil oito, acórdase a corrección do 
mesmo, quedando redactado do seguinte xeito: 
 
 “5.2.-  Acordo, se procede, sobre solicitude de subvención para a cofinan-
ciación dos proxectos de modernización administrativa local. 



 
 Dáse conta da Orde APU/293/2006, de 31 de xaneiro, de desenvolvemento 
e aplicación do Real decreto 835/2003, de 27 de xuño, polo que se regula a coope-
ración económica do Estado ós investimentos das Entidades locais. 
  Ó abeiro da mesma, a Xunta de Goberno acorda: 
 
  Primeiro.- solicitar a dita subvención para o proxecto de modernización 
desta administración “O concello dende a Casa”  a través da utilización de tecno-
loxías da información. 
  Segundo.- aprobar o proxecto presentado xunto coa solicitude que ascende 
á cantidade de cento vinte mil euros (#120.000,00#) para o que se solicita unha 
porcentaxe do 50% de subvención respecto do custo total. 
  Terceiro.- aceptar o compromiso de habilitación de crédito  para financiar 
o importe do proxecto na parte que non vai a ser obxecto de subvención polo Mi-
nisterio de Administracións Públicas. 
 Cuarto.- asumir a financiación mínima que se compromete a aportar o Con-
cello como titular do proxecto.” 
  
 5.4.- Corrección acordo  Xunta de Goberno de solicitude de subvencións pa-
ra o fomento do emprego 
 
 Detectado erro no acordo adoptado pola Xunta de Goberno en sesión cele-
brada o día vinte e dous de xaneiro de dous mil oito, acórdase a corrección do 
mesmo, quedando redactado do seguinte xeito: 
 
 “5º.- Acordo, se procede, sobre solicitude de subvencións para o fomento do 
emprego 
 
 Dáse conta da Orde da Consellería de Traballo, do 19 de decembro de 2007, 
pola que se establecen as bases que regulan, para o exercicio do ano 2008, as axu-
das e subvencións para o fomento do emprego a través dos programas de coopera-
ción no ámbito de colaboración coas entidades locais e cos órganos e organismos 
das administracións públicas distintas da local, universidades e entidades sen áni-
mo de lucro, e se procede á súa convocatoria (DOG. nº 6/08, do 9 de xaneiro). 
 A Xunta de Goberno, ó abeiro da mesma, acorda: 
 
 1º.- Solicitar axuda para a contratación dos seguintes traballadores/as: 
 1.1.- 3 auxiliares de axuda no fogar 
 1.2..- 15 peóns de protección civil 
 1.3.-  15 operarios de servizos múltiples 
 1.4.- 5 monitores de turismo/deportes/ocio e tempo libre 
 1.5.- 2 monitores medioambientais (medio ambiente) 
 1.6.- 1 técnico para coordinación de bancos de tempo 
 2º.- Aprobar a solicitude de subvención” 
 
 Conclúe ó fio das vinte e dúas horas e trinta minutos 
 
 
 
  


